
 

 

16. oktober 2017 

 

Inatsisartut suleriaasianni  §  37  naapertorlugu  matumuuna  apeqqut  imaattoq Naalakkersuisunut  

saqqummiuppara: 

 

Apeqqut: 

Nunaqarfinni isorliunerusunilu ukiukkut silaannakkut angallattoqalersillugu aallariartortut 

oqquisimaarfissaannik illuaqqanik pilersitsinissaq Naalakkersuisunit pilersaaruteqarfigine-

qarpa? 

(Inatsisartuni ilaasortaq Nikkulaat Jeremiassen, Siumut) 

 

Tunngavilersuut: 

Nunatsinni qulimiguullit angallannikkut nalunanngitsumik suli ukiorpaalussuarni atorneqartussaasut 

qularnanngilluinnarpoq, ajornartorsiutaasartorli tassa illuaqqanik oqquisimaarfiusinnaasunik nuna-

qarfinni amerlasuuni soqannginera.  

 

Napparsimasunik, meeqqanik utoqqarnillu silaqqippallaanngitsumi angalasussaqalersillugu oqqui-

simaarfiusinnaasunik peqannginnera sivittortumik ajornartorsiutaavoq. 

 

Silaannakkut angallassinermi kiffartuussinermi pissutsit taamaattut piaartumik qaangerniarne-

qarnissaanut aqqutissiuisoqartariaqarpoq, pilersaaruteqartoqarnersorlu  paaserusuppara. 

 

Apeqquteqaatima ullut suliffiit qulit iluanni akineqarnissaa kissaatigaara.  

 


